Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 06 0 K 001660 09 Kps
Novi Travnik, 02.12.2009.godine

U IME FEDERACIJE BOSNE I HERCEGOVINE!

Kantonalni sud u Novom Travniku, po sudiji za prethodno saslušanje Ćosić Zuhdiji, uz sudjelovanje zapisničara Kadić Senade, u krivičnom predmetu protiv optuženog Uzunović Emira, zbog krivičnog djela razbojništva iz člana 289 stav 2 KZ FBiH, po optužnici Kantonalnog tužilaštva Travnik broj KT-788/09 od 18.09.2009.godine, nakon održanog ročišta o izricanju krivično pravne sankcije, održanog u prisustvu optuženog Uzunović Emira, njegovog branioca Hasagić Mensura, advokata iz Zenice i Kantonalnog tužitelja iz Travnika Vavra Vjekoslava, dana 02.12.2009.godine, donio je i javno objavio slijedeću
P R E S U D U 

Optuženi: UZUNOVIĆ EMIR sin Mirsada i majke Mubere djev. Alić, rođen 09.09.1986.godine u Visokom, nastanjen u mjestu Gornji Poriječani br. 19, općina Visoko, Bošnjak, državljanin BiH, JMBG:0909986174131, završio SSS – precizni mehaničar, bez zaposlenja, neoženje, vojsku nije odslužio, vodi se u VE kod OMO Visoko, srednjeg imovnog stanja, osuđivan i to presudom Općinskog suda Visoko broj 041-0-KPS-06-000 117 od 25.07.2006.godine zbog k.d. iz čl. 287 st. 1 tačka a) u vezi sa čl. 55 KZ FBiH na kaznu zatvora u trajanju od 6 mjeseci uslovno jedna godina, presudom Općinskog suda Visoko broj 041-0-KPS-08-000 130 od 23.06.2008.godine zbog k.d. iz čl. 336 st.3 u vezi sa čl. 332 st. 3 u vezi sa st. 1 KZ FBiH na kaznu zatvora u trajanju od 3 mjeseca-uslovno jedna godina, nalazi se na slobodi

K R I V   J E 

Što je:

Dana 06.04.2009.godine oko 16,45 sati, u namjeri pribavljanja protivpravne imovinske koristi za sebe nasilnim prisvajanjem novca iz poslovnice Lutrije BiH u Kiseljaku, putničkim motornim vozilom marke “Golf” tip II crvene boje reg. oznaka 799-I-465 se dovezao i parkirao vozilo u neposrednoj blizini poslovnice Lutrije BiH u ulici Obala Hrvatske mladeži u Kiseljaku, općina Kiseljak, a zatim sa zadnjeg dijela  vozila skinuo registarsku tablicu i stavio je u vozilo, kako ne bi nakon izvršenja djela mogao biti  prepoznat po registarskim tablicama vozila, pa kada je, razgledajući prostor ispred posovnice se uvjerio da u blizini poslovnice i unutar iste nema drugih lica osim radnice u poslovnici, oštećene Pecirep Marijane, koja je sjedila iza pulta za svojim radnim stolom, sa pištoljem marke CZ – M-70 serijskog broja 42582 cal. 9 mm ušao u objekat i prošao iza pulta do  oštećene, gdje se sa uperenim pištoljem u njenom pravcu obratio prijeteći: “Imaš sekundu da izvadiš sve pare”,ponavljajući to nekoliko puta, nakon čega je Pecirep Marijana, kada je ugledala pištolj usmjeren prema njoj i zbog prijetnje koju  joj je uputio, osjetivši strah za vlastiti život otvorila ladicu i iz ladice mu predala sav novac u iznosu od 365,59 KM, nakon čega se sa novcem udaljio do vozila i napustio lice mjesta, oštetivši time Poslovnicu Lutrije BiH za iznos od 365,59 KM

Čime je izvršio krivično djelo razbojništva iz člana 289 stav 2 KZ FBiH.

Na temelju člana 64 stav 2 KZ FBiH, OPOZIVA SE uslovna osuda izrečena pravomočnom presudom Općinskog suda Visoko broj 041-0-Kps-08-000 130 od 03.06.2008.godine, kojom je optuženom Uzunović Emiru, radi izvršenja krivičnog djela teško krivično djelo protiv bezbjednosti javnog saobraćaja iz člana 336 stav 3 u vezi sa članom 332 stav 3 u vezi sa stavom 1 KZ FBiH, kojom je utvrđena kazna zatvora u trajanju od 3 mjeseca i istovremeno određeno da se ova kazna neće izvršiti ako optuženi u roku od 1 godine ne počini novo krivično djelo, tako da se ova kazna zatvora u trajanju od 3 (tri) mjeseca uzima utvrđenom,

pa sud optuženog UZUNOVIĆ EMIRA, temeljem odredbi člana 43, 49 i 54 KZ FBiH, te odredbi člana 246 stav 4 i člana 300 ZKP FBiH 

O S U Đ U J E 

NA JEDINSTVENU KAZNU ZATVORA U TRAJANJU OD 1 (JEDNE) GODINE i 10 (DESET) MJESECI.
Na temelju odredbi člana 78 KZ FBiH, optuženom se i z r i č e  sigurnosna mjera oduzimanja predmeta –  TRAJNO oduzimanje pištolja marke CZ-M-70, serijskog broja 42582 cal. 9 mm, koji se ustupa nadležnoj Policijskoj stanici Kiseljak, s tim da se isti uništi shodno odredbi člana 78 Zakona o izvršenju sankcija (“Službene novine SBK/KSB” broj 10/2000).

Na temelju odredbi člana 202 stav 1 ZKP FBiH, optuženi se obavezuje da naknadi sudu troškove postupka u vidu paušala u iznosu od 80,00 KM, u roku od mjesec dana po pravomočnosti presude, pod prijetnjom prinudnog izvršenja.

Na temelju odredbi člana 212 stav 3 ZKP FBiH, optuženi se obavezuje da oštećenoj  “LUTRIJA BiH” d.o.o. Sarajevo, naknadi štetu u iznosu od 365,59 KM, po pravomočnosti presude, pod prijetnjom prinudnog izvršenja.
